
Dünya səyyahları Qarabağda 

Dünyanın 15 ölkəsindən �0 səyyah 
azad Qarabağa səfər edib. Qonaqlar 
)üzulidə, Şuşada, Xankəndi və Ağ-
damda olublar. 

Səyyahlar Xankəndinin mərkəzi meyda-
nında həyata keçirilən genişmiqyaslı tikin-
ti-quruculuq işləri ilə tanış olublar. Xankəndi 
şəhərində, Ağdərə və Xocalı rayonlarında 
Azərbaycan Respublikası Prezidentinin xü-
susi nümayəndəliyinin əməkdaşları onlara 
görülən işlər barədə məlumat veriblər. Bildi-
rilib ki, infrastrukturun qurulması ilə yanaşı, 
şəhərin əsl tarixi siması özünə qayıdır və bu 
gün Xankəndi Azərbaycanın ən gözəl şəhər-
lərindən birinə çevrilir.

Şuşa şəhərində olduğu kimi, Xankəndi 
şəhər poçtundan da İrlandiya və Kanadaya 
məktub göndərilib. 

Sonra MTP (Most Traveled People) bey-
nəlxalq səyyahlar klubunun heyəti Ağdam 
şəhərinə gəlib. Qonaqlar Ermənistan silahlı 
qüvvələrinin Ağdamda törətdiyi vəhşiliklər, 
eləcə də şəhər işğaldan azad olunandan sonra 
Azərbaycan dövlətinin həyata keçirdiyi tikin-
ti-quruculuq işləri ilə tanış olublar.

Qeyd edək ki, beynəlxalq səyyahların 3 
gün ərzində Füzuli-Xocavənd-Şuşa-Xankən-
di-Xocalı-Ağdam-Kəlbəcər-Laçın-Zəngi-
lan-Cəbrayıl marşrutu üzrə hərəkət etməsi 
planlaşdırılır. 

Əziz Əliyev zamanın özünün 
heykəlləşdirdiyi ölməz şəxsiyyətdir
2nun abiGəsini isə inGiNi nəsillər uFaltmalÕGÕr

Hörmətli redaksiya, ölkənin anadilli mətbuatının ən qocaman və bayraq-
dar nəşri olan “Xalq qəzeti”nin 10 aprel 2025-ci il tarixli sayında çap olunmuş 
“Əziz Əliyevin heykəli hardadır"” adlı irihəcmli yazını böyük maraqla oxu-
yub kollektivimizdə müzakirə etdikdən sonra təəssürat və düşüncələrimizi 
sizə göndərməyi qərara aldıq.

Qərbi Azərbaycana Qayıdış hərəkatın-
da önəmli istinadgahlardan birinə çevrilən 
bu qədim türk yurdunun mədəni irsinin 
fədakarlıqla qorunub yaşadılan, canlı 
abidəsi olan Cəfər Cabbarlı adına İrəvan 
Dövlət Azərbaycan Dram Teatrının kollek-
tivi üçün yurdumuzun bu tarixi bölgəsi ilə 
bağlı hər şey çox əziz və qiymətlidir. Qeyd 
olunan yazıda Bakıda abidəsinin ucal-
dılması ilə bağlı söhbət açılan görkəmli 
dövlət xadimi və səhiyyə təşkilatçısı Əziz 
Məmmədkərim oğlu Əliyev Qərbi Azər-
baycanın xalqımıza bəxş etdiyi dahi sima-
lardan biridir. Yazının müəllifi görkəmli 
ədib, ictimai xadim və diplomat Hidayət 
Orucov da Qərbi Azərbaycanda doğulub 
böyümüş, uzun illər İrəvan əbədi-mədəni 
mühitində sayılıb-seçilən ziyalılardan biri 
olub.

Hidayət müəllimi bizim teatrla sıx və 
qırılmaz əlaqələr bağlayır. O, ötən əsrin 70 
– 80-ci illərində Ermənistanda xalqımıza 
qarşı açıq-gizli xəyanətlərin baş qaldırdı-
ğı bir dövrdə İrəvan Dövlət Azərbaycan 
Dram Teatrına bacarıqla rəhbərlik edib. 
1988-ci ildə sonuncu kütləvi deportasiya 
zamanı teatr da qaçqın vəziyyətə düşən-
də qarşımıza çıxan, bizi himayə edən, 
məskunlaşmağımıza və fəaliyyətimizi da-
vam etdirməyə kömək edənlərdən biri də 
görkəmli ziyalı, Dövlət müşaviri Hidayət 
Orucov olub. O, səfir kimi ölkəmizi xarici 
dövlətlərdə təmsil etdiyi illərdə də teatrla 
əlaqəsini kəsməyib, yeni əsərləri ilə reper-
tuarımızı zənginləşdirib, problemlərimizin 
həllinə çalışıb.

Bütün bunları yada salmaqda məqsə-
dimiz odur ki, Qərbi Azərbaycana Qayı-
dış hərəkatının bizim də tarixi yurdumuza 
qayıtmaq ümidlərimizə çıraq tutduğu bir 
dövrdə bu diyarda yaşadılmış milli dəyər-
lər, yaradılmış mədəni irsin geniş tanıdıl-

ması xalqımızın həmin torpaqların köklü 
sakinləri olduğunun ən mötəbər təsdiqidir. 
Hidayət müəllim “Burdan min atlı keç-
di” etnoqrafik, bədii-publisistik romanını 
məhz bu bu mərama xidmət edir. Müəllif 
Qərbi Azərbaycanın ərazilərində at oyna-
dan, qılınc vuran, Vətən uğrunda canından 
keçən, milli dəyərləri qoruyub saxlayan 
ata-babalarımızın obrazlarını ədəbiyyata 
gətirməklə böyük bir missiya həyata keçi-
rib. İrəvan Azərbaycan Teatrının kollektivi 
də bu dəyəri yüksək qiymətləndirərək dər-
hal həmin əsər əsasında tamaşalar hazırla-
yıb. 

Qərbi Azərbaycandan ötüb keçmiş 
minlərlə atlının sırasında görkəmli ziyalı-
larımız Əziz Əliyev və Hidayət Orucovun 
simaları daha aydın və iri planda seçilir. 
Hidayət müəllim bu gün milli təəssüb-

keşliklə Əziz Əliyev şəxsiyyətinin Qərbi 
Azərbaycan həqiqətini daha da ucaltmaq-
da, dünyaya göstərməkdə bu nəhəng şəxs-
həm mənəvi, həm də maddi heykəlləşmə-
sinə müstəsna önəm verir. Əslində, zaman 
Əziz Əliyev fenomenini çoxdan əbədiləş-
dirib, könüllərdə heykəlləşdirib. Bizə, in-
diki nəsillərə isə bir heykəli müstəqil Azər-
baycanın paytaxtında layiqli bir məkanda 
ucaltmaq qalır.

Əziz Əliyevin xalq, Vətən qarşısındakı 
xidmətləri hər bir azərbaycanlının yadda-
şındadır. Bu nəhəng şəxsiyyət Azərbaycan 
və Dağıstan xalqlarına, Cənubi Azərbay-
candakı soydaşlarımıza vicdanla xidmət 
göstərib. Hidayət müəllim Əziz Əliyevin 
haqqında çoxsaylı yazılarında Qərbi Azər-
baycanın havası, suyu ilə böyümüş, böyük 
Azərbaycanı ləyaqətlə təmsil etmiş bu şəx-
siyyətin parlaq və dolğun obrazını yaradıb, 
onu sənətdə heykəlləşdirib. Bu baxımdan 
onun Əziz Əliyevin heykəlinin qoyulması 
təklifi ilə çıxış etməsi tamamilə təbiidir. 

Bütün bunları nəzərə alaraq, dəyərli 
soydaşımız, sevimli sənətkarımız Hidayət 
Orucov �Xalq qəzeti�ndə çap olunmuş 
�Əziz Əliyevin heykəli hardadır"� yazı-
sı ilə milli iftixarımız olan Əziz Əliyevin 
Bakı şəhərində abidəsinin ucaldılmasının 

vacibliyini xatırladıb, bizi zamanın hök-
münə qulaq asmağa çağırıb. 

Cəfər Cabbarlı adına İrəvan Dövlət 
Azərbaycan Dram Teatrının kollektivi 
Azərbaycanın və Dağıstanın görkəmli elm 
və dövlət xadimi, İkinci Dünya mühari-
bəsində qələbəyə layiqli töhfələr vermis 
Əziz Əliyevin Bakı şəhərinin ən layiqli 
yerlərindən birində abidəsinin ucaldılması 
haqqında Hidayət Orucovun təşəbbüsünü 
alqışlayır, bu təklifi Bakı Şəhər İcra Haki-
miyyətinin rəhbərliyinə xatırlatmaqla bir 
daha dəstəklədiyimizi bildiririk.

øfWi[ar 3øRøY(V,  
ørəYan D|YləW Azərba\Fan DraP 

7HaWrının dirHNWRrX, VənəW RFağının 
NRllHNWiYi � �� iPza�

5edaksiyaya məktub Qərbi Azərbaycan irsinə 
dair fundamental nəşr

 Mingəçevir Şəhər İcra Hakimiyyətinin və Qərbi Azərbaycan İcmasının təşkilatçı-
lığı ilə Mingəçevir Dövlət 8niversitetində “Qərbi Azərbaycan irsi� Ermənistanda azər-
baycanlıların maddi-mədəni irsinin – qəbiristanlıqların sistemli qaydada dağıdılması-
nın nəticələri və beynəlxalq hüquqi məsuliyyətə dair” hesabat və materiallar kitabının 
I cildinin təqdimat mərasimi keçirilib. 

Əvvəlcə “Qərbi Azərbaycan irsi: 
 Tədqiqatlar seriyası” filminə baxış keçiri-
lib. Sonra şəhər icra hakimiyyətinin başçısı 
 İlham İsmayılov təqdim olunan kitabın tarixi 
əhəmiyyəti haqqında geniş məruzə ilə çıxış 
edib. Qeyd olunub ki, Qərbi Azərbaycanda 
Azərbaycan xalqının yaratdığı tarixi mədə-
ni irsin öyrənilməsi, təbliğ olunması və tam 
məhv olunmasının qarşısının alınması, həmin 
insanların öz ata-baba yurdlarına qayıtma-
sı hüquqlarının təmin edilməsi üzrə “Qərbi 
Azərbaycan İcması” İctimai Birliyinin fəaliy-
yəti olduqca təqdirəlayiqdir. Bu baxımdan İc-
manın rəhbəri Əziz Ələkbərli və tədqiqatçı-a-
lim Səbuhi Hüseynovun ərsəyə gətirdikləri, 
professor Ədalət Vəliyevin ideya müəllifi ol-

duğu bu kitabının , cildinin çapı xüsusilə təq-
dirəlayiqdir. Bu təqdimat əsəri sanballı, elmi 
əsaslara söykənən araşdırmadır. Əminlik var 
ki, gələcək nəsillər bu tədqiqat əsərindən 
bəhrələnməklə Azərbaycan xalqının başına 
gətirilən müsibətlərdən xəbərdar olacaqlar. 

 Tədbirdə millət vəkili, siyasi elmlər üzrə 
fəlsəfə doktoru, dosent Aydın Mirzəzadə 
“İndiki Ermənistan Respublikası ərazisin-
də azərbaycanlılara məxsus qəbiristanlıqla-
rın dağıdılması ilə bağlı müasir metodoloji 
təhlillər və şəxsi təəssüratlar”, Mingəçevir 
Dövlət Universitetinin rektoru, iqtisad üzrə 
fəlsəfə doktoru, dosent Anar Eminov “Qərbi 
Azərbaycan İrsi kitabının yazılmasında isti-
fadə edilən texnoloji yeniliklər”, MDU-nun 

magistratura və doktorantura təhsil mərkə-
zinin müdiri, filologiya üzrə fəlsəfə dokto-
ru, dosent Vəfa Məhərrəmova “Basarkeçər 
rayonunda Qərbi azərbaycanlılara məxsus 
qəbiristanlıqların mövcud vəziyyəti haqqın-
da”, Qərbi Azərbaycan İcmasının Mingəçe-
vir şəhəri üzrə nümayəndəliyinin rəhbəri, 
Əməkdar müəllim Mayıl İsmayılov “Qərbi 
Azərbaycanda dağıdılmış qəbiristanlıqlarla 
bağlı məlumatlar yerli və xarici mətbuat sə-
hifələrində” mövzularında məruzələrlə çıxış 
ediblər. 

